
				এই পাতাটির মুদ্রণ সংশোধন করা প্রয়োজন। 
২৪২
সবুৰ পৰ
শ্রাবণ, ১৩২৫
ফাকে উত্তরবঙ্গের মাঠ-ঘাট, জলবায়ু, গাছপালার একটা লম্বা বর্ণনা
লিখতে পারতুম। কিন্তু সত্যিকথা বলতে গেলে, আমার চোখে
এ সব কিছুই পড়ে নি; আর যদি পড়ে থাকে ত মনে কিছুই ঢেকে
নি, কেননা কি যে দেখেছিলুম তার বিন্দু বিসর্গ কিছুই মনে নেই।
মনে এইমাত্র আছে যে, আমি গাড়ীতে ঘুমিয়ে পড়েছিলুম। একটা
গােলমাল শুনে জেগে উঠে দেখি, গাড়ী হিলি ষ্টেশনে পৌচেছে
আর বেলা তখন একটা।
চোখ তাকিয়ে দেখি, একদল মুটে হুড়মুড় করে এসে গাড়ীর ভিতর
ঢুকে এক রাশ বাক্স ও তোরেঙ্গে ঘর ছেয়ে ফেলে। সেই সব বাক্স
ও তোরঙ্গের উপর বড় বড় কালির অক্ষরে লেখা ছিল Mr. A.
Day. দেখে আমার প্রাণে ভয় ঢুকে গেল, এই মনে করে, যে
রাতৃটে ত একটা সাহেবে জ্বালিয়েছে দিনটা হয়ত আর একটা সাহেবে
জ্বালাবে, সম্ভবত বেশিই জ্বালাবে, কেননা আগন্তুক যে সরকারি সাহেব
তার সাক্ষী, তার চাশ ধারী পেয়াদা, সুমুখেই হাজির ছিল। আমি
ভয়ে ভয়ে বেঞ্চির এক কোণে জড়সড় হয়ে বসলুম। স্বীকার করছি
আমি বীরপুরুষ নই।
অতপর যিনি কামরায় প্রবেশ করলেন তাকে দেখে আমি ভীত
হই চকিত হয়ে গেলুম। তার নাম মিষ্টার Day না হয়ে মিষ্টার
Night হলেই ঠিক হ’ত। আমরা বাঙালীরা শুনতে পাই মােঙ্গল
দ্রাবিড় জাত। কথাটা সম্ভবত ঠিক, কেননা আমাদের অধিকাংশ
লােকের চেহারায় মঙ্গোলিয়ানের রঙের বেশ একটু আমেজ আছে।
কিন্তু পাকা মাদ্রাজি রঙ শুধু দু’চার জনের মধ্যেই পাওয়া যায়। Mr.
Day সেই দু'চার জনের একজন। আমি কিন্তু তার রঙ দেখে অবাক

